
　　晋江何乔远　譔

　　宦者记

　　◆宦者记

　　高皇帝惩自古宦官专政之弊阉寺令守门闼给洒扫而巳不得预朝政终高皇帝世有云奇

先忠欲捄卒然之厄吐辞未终毙于跸前可以见当时宦者不得开其喙矣成祖既耴大位恐中外

人心不尽附巳遣使镇守遂为故事然不敢有所扞触至于仁宣之世英宗冲幼王表窃权赖张太

后时裁抑之然当其时群臣有过动以上旨论之死刑朝为列卿夕有小犯徽纆累累囚首跣履若

牵引奴隶然百官缄结不敢出一辞有一刘球上章及之匕首篦刑夜碎其肤矣缙绅罹祸至于此

极土木之变身家不免未足偿也宪宗之朝则有汪直武宗之世则有刘瑾肆行暴作祸毒亦甚其

它大要传奉官爵嚼啮赋税其于蠧耗官民靡费巳甚令臣子不得执法则巳亦不敢有所坏乱然

阿丑为戏孝陵出守张永一言付狱法市若口替虮虱然可以见祖宗之法行而列圣之断武也世

宗即位廓然一新尽罢镇守初年张孚敬用事宦者见而畏之不敢阑出一言而中官之势大诎其

后虽久居西内顾阅章奏无虚日异日书旨奏牍中官窃跂而睇世宗立手御砚掷中其头赐死于

外此时麦福黄锦最称上意皆以恭谨不懈得终而穆宗之朝滕祥亦称焉今录其贤者而王振汪

直刘瑾之徒别见之杂纪

　　沐敬

　　阮浪

　　金英

　　兴安

　　覃吉

　　怀恩

　　栢玉

　　阿丑

　　萧敬

　　邓原

　　何鼎

　　张永

　　周缙

　　○沐敬

　　沐敬建文时太监从成祖征北逾月不与虏遇人马困顿而上意未巳敬陈请再四上詈曰反

蛮敢尔敬仰视曰固不知孰是敢反者上益怒命曳杀之颜色不动寻曰我家养宦官皆如此人岂

不有益遂赦之郑和永乐初太监是时上有意招徕远人将通道于乖夷隔蛮大赉西洋贸采琛异

命和为使贰以侯显择舌人马欢辈从行总率巨■〈舟宗〉百艘发自福州五虎门历数万里所

至二十余国往复几三十年自占城西南通国以十数苏门最远自苏门而往通国以六七数柯枝

最远自柯枝而往通国以六七数天方最远锡兰山王不共朝俘之以归言在东夷记自是明月之

珠鸦鹘之□沉南龙速之香麟狮孔翠之奇梅脑薇露之琛珊瑚瑶琨之美克舶而至凡穷岛日域

来宾纷如而天堂印度之国亦附职方

　　○阮浪

　　阮浪交趾人博通群书以礼自持自成祖时被选入掖庭正统初以左少监侍英宗恭慎不懈

英宗居南宫浪复入侍锦衣指挥卢忠尚衣太监高平两人相厚善谋令较尉□奏浪与内使□瑶

谋紏众复辟拷掠百端欲浪旁引内外勋旧织成罪状浪虽极惨毒终自承之浪死而瑶见杀英宗

复辟特赠御用太监赐秘器殓葬浪如礼收忠平磔于市三日籍其家

　　○金英

　　金英不知何所人优于学行为累朝所器尝言奉御范弘于宣宗而宣宗大用之正统中奉使

南京还朝之日公卿出饯大理寺卿薛瑄独不往而英心重焉数赞于廷曰南宫好官惟薛大理一

人而巳巳巳之变徐珵议南迁英大言曰此时当竭力固守召勤王之师以图宗社计迁都者罪当

诛卒言太后用于谦石亨而国事大定景帝意欲易储闲语英曰七月二日东宫生日也英叩头曰

东宫生日乃十一月二日盖谓宪宗景帝为之默然范弘者交趾人读书有文章正统中被蒙眷遇

凡经筵讲义若制诰之令主修实录反五伦书皆以命弘弘刚毅果敢勇于为善与土木难死焉

　　○兴安

　　兴安景帝时中官也于谦病景帝使安与舒良往问疾见谦丧妻不再娶宿止朝房留一养子

侍食无重味衣无侈服叹息而去因计谦资用至盐酱蔬菜之属请悉辍尚膳赐之谦须竹沥和药

景帝为幸万岁山伐竹有言上待谦太尊重安曰试举在朝不要钱不爱官爵不问家计日夜为国

家分忧如于公者再有一人邪则举为代然吾意于公而死莫代者矣其知所重如此

　　○覃吉

　　覃吉广西人成化中孝宗在东宫吉为典玺局郎读书识大体辅导动作悉规太子于正口授

太子学庸论语暇则开说诸司要务及民情土俗农桑军旅以至宦竖专权蠧政之繇退曰吾老矣

何心富贵但愿天下有贤主上赐太子庄田吉请太子曰天下河山皆主所有何以庄为徒为左右

利而巳太子尝随他宦念高王经吉至骇曰老伴读来矣即耴孝经自携吉跪曰无念经乎太子曰

否方读孝经其见畏如此

　　○怀恩

　　怀恩苏州人本姓戴父纶为给事中侍宣宗于皇太孙时以諌猎忤旨系狱死恩幼被宫赐姓

怀成化中掌司礼监性正直长学问宪宗雅重之林俊之劾梁芳僧继晓也上怒甚下俊狱且不测

恩叩头争曰自古未有杀諌官者我太祖太宗皆容纳直言以致盛治奴不敢奉诏上大怒曰汝通

俊讪我不然彼知宫中事掷以御砚不中怒仆几恩伏地免冠左右夜出东华门恩使谓镇抚司曰

若等谄芳继晓令俊死者不得独生径托疾卧家倾之上意解□医劳问亦释俊时以星变黜传奉

宫御马监太监王敏乞于上凡马房传奉者母动上许之敏特疏谒恩跪于庭下恩徐曰起起病不

能为礼问何言敏言故恩大骂曰今日星变专为我曹坏法法甫欲正汝又坏之他日雷击汝首矣

此坐吾不能居汝来汝来敏故骄贵又老辈也阴喝不能对归家一夕愤恨死章瑾以进宝石得幸

上命传旨为锦衣镇抚恩不可曰镇抚诏狱武臣美选也奈何货得之上曰汝违命乎恩曰臣惧违

法也而敢违命都御史王怒论事切直恩曰天下忠义斯人而常左右之以免于祸初内帑积金十

窖窖凡若干万景泰末颇事奢靡英宗在南内闻之叹曰累世之积其尽矣乎及复位往视缺一角

耳自梁芳韦兴等作奇技淫巧祷祠宫观宝石事兴于是十窖皆尽宪宗一日指示芳等曰帑藏空

于尔二人矣芳仰曰臣仰视万岁弥天之福岂敢浮费因为上数建造佛寺道宫上不怿起曰吾巳

矣后有汝治者芳惧或为芳谋曰今上钟爱兴王而万贵妃有宠盍说贵妃劝上立兴王公保富贵

无忧矣芳大然之即入求贵妃贵妃言之上上曰此事止在怀恩间召微示之恩免冠叩首曰宁万

岁杀奴毋令天下人杀奴也因伏地哭上不怿罢恩退闭门不出诏守陵凤阳孝宗即位召还掌司

礼时刑部侍郎何乔新人望所属万安辈不利其内荐为南京刑部尚书恩诣安曰新天子即位正

宜使亲近贤人君子奈何远之于南京及科道交章劾安上令持疏示之安殊无去意恩挝安牙牌

曰公出矣是时言路大开或指中官为刀锯之余覃昌大怒恩曰吾侪实刑余恩召还不两月卒上

震悼赐祭祠额曰显忠

　　○栢玉

　　栢玉不知何许人镇守大同数有所于于侍郎刘琏琏一切拒之琏卒玉悼惜不巳每对人言

辄叹服之人曰公何所从知刘公曰玉时干以事刘公一切见拒岂无所恨耶久而思之刘公所执

是吾非也玉卒叹曰此大同我国家后门夫我乃死矣后来者何人望勿坏我所为备

　　○阿丑

　　阿丑事宪宗为侍中善诙谐时于上前打院本而上时喜之汪直既得罪安置南京丑于上前

作骂酒者一人曰某官来矣骂如故曰驾来矣骂如故曰汪太监来骂者大惊趋避之问曰驾来不

惊何惊汪太监曰当今之人但知汪太监而巳直倚两都御史王越陈钺成事越钺媚直为死党丑

作直为将状仗两钺行旁一人曰公何非钺不行也曰吾将兵但仗此两钺而且吾钺皆有名姓一

姓王曰王钺一姓陈曰陈钺丑为垓下之戏作楚歌称渡江子弟六千皆散其一人争曰尝言八千

何言六也曰君不知耶某侯掌团营兵役其二千造私第矣侯为上闻之也即撤二千人还丑更一

日作六部差遣人选择而使之问姓名曰姓公名论主者曰公论于乞无所用之次一人姓正名道

主者曰正道亦难最后一人姓胡名涂忻然曰当此之时胡涂大可也遂得遣焉而上时时为之欢

笑

　　○萧敬

　　萧敬南平人英宗初以长随侍便殿劳赉近臣金镪填集敬执簿筭无差英宗察其心计潜倚

任之上阅射命敬敬三发三中升太监佥书监事奉使荆襄所过以清约闻宪宗初以内官监督仓

会计明允宿蠧搜剔殆尽孝宗朝入掌司礼公慎未尝涉私燕闲赐问时有规諌孝宗大渐与阁臣

刘健等同承顾命武宗即位嬖刘瑾等八人时时内廷娱戏敬谏曰梓宫在殡锺鼓之声日闻于外

谓天子何上不听时外廷知上有所嬖狎顾不知八人者姓名他日刘健将进讲敬书八人名使小

竖持投之曰公胡不谏健讲毕上内竖所投书上怒问主名健无以对八人者曰必萧敬之所使因

共谮毁之杨一清为相敬时以上命至阁中政事有所乖违一清托敬附奏胡时抗语侵敬敬不为

动世宗即位年八十余尚侍左右进止无所踰越及九十一卒敬遍观典籍能诗好草书历事六朝

谦勤俭约常如一日正德中见诸近幸田园第宅半京师辄叹曰此岂吾辈福哉有侄孙二人韶歆

俱为进士

　　○邓原

　　邓原弘治中镇守江西谆谆以爱恤小民劝州县长吏小吏有非法酷虐廉得辄以其刑刑之

尝道过郡邑学宫诸生请谒文庙原辞不往曰我等名教罪人何面目见先圣哉久之移任福建民

遮道乞留河南宣府抚按官各奏镇守河南太监蓝忠镇守宣府太监刘清守爱民宜赐敕奖励兵

部议可并言福建太监邓原浙江太监麦秀二人为舆论所与请亦敕旌仍遍谕他镇使知感发从

之上有所遣内官亦时时问曰得如邓原麦秀者否正德初疏求谢事福建军民群赴廵按御史愬

乞奏留御史以闻时群小用事方夤缘求出镇竟挤而代之原所至安静不扰代者需求四出民益

思焉与原同时者又有镇守河南甄瑾亦以安静闻

　　○何鼎

　　何鼎余杭人俭素好读书弘治二人为长随奏曰窃见锦衣卫官较行事得升葢国家立法之

时人心未定权为此慑伏奸雄之具非欲守此为常也因循为例本卫官多不啻数百糜费廪禄继

例而升年久益繁夫乞恩传奉非治世美事而祖宗建官本意也皇上御极之初下沙汰之令中外

称快但漏网犹多近来复有夤缘臣闻官可幸得则朝廷不尊禄可乞求则官爵不重伏望览古今

坏事之源惩姑息之弊严履霜之戒时敕吏兵二部文非考中本等程序武非军功并行事升者自

天顺元年至今一切革去则功赏不滥人食无浮吏兵二部覆奏竟寝是时张皇后家骄宠甚二龄

出入宫禁无忌孝宗尝与二龄饮起如厕除冠二龄戏尚冠者手玩上冠又倚酒沔宫人鼎心分之

一日二龄搴窥御帷鼎持大瓜棰之张皇后闻之大怒顷之极言祖宗法度外人不得妄入宫禁近

皇亲观灯禁城无所忌畏事在必惩且言上若用臣必有以报下锦衣掠治究所主者鼎曰有主者

两人但不可执而按之耳曰姑言曰其一姓孔其一姓孟给事中庞泮御史黄山论捄亦及宫闱事

上曰鼎轻率上奏自荐求用朕系之内事尔尔等何繇知责对状罚其俸六月而礼部主事李昆吏

部办事进士吴宗周言内官何鼎因言下狱言官营求非有私也陛下不惟不宥鼎罪而反推鞫不

不惟不听言者而反致诘所繇鼎一近侍臣直言之祸至于如此陛下美德以求言为盛今反罪之

得无欲入而闭之门乎乞俟听合词曲宥愚戅既而户部尚书周经等亦以为请上诘责曰尔等职

居大臣钱榖民瘼自有掌者奈何妄营捄张皇后竟授意太监李广杖死鼎也鼎死上思之命谕祭

而勒其父于碑

　　○张永

　　张永新城人其初与刘瑾并在八党中后乃渐自振拔安化王反永奉命与杨一清同讨未至

安化王就擒一清即叹息谓永曰藩室之乱易除也国家内变行且不测公奈之何永曰何谓也一

清曰公岂能一日忘情哉顾无为公画者耳因促席书瑾字永曰彼日夜在上左右上非彼不欢枝

附成耳目广矣且奈之何一清曰公亦天子信臣上付讨贼不他人必公意可知也公班师入见常

诡言请间语宁夏事上必就公问公于此时上安化伪檄檄中所云祸皆缘彼且述彼乱政凶狡谋

不轨海内愁怨大变将兴上英武必悟悟且大怒怒则彼诛而公用公矫枉友正吕强张承业暨公

千载三人耳永曰即不济奈何一清曰他人未可知也公言必济顾言时须有端绪委曲上万一不

信公顿首请死即得上信公顿首请母后永勃作曰老奴何惜余年报主乎还见上如一清言瑾果

诛宁庶人反江西王守仁生俘之矣江彬张忠等请上止其俘亲征之上命永自浙江入邀止守仁

将复纵宁王于江与上遇而上亲禽焉彬忠数毁守仁于上谓守仁故与王有私知事不成而后以

为功永至浙江宣书曰上令仗钺抚臣不得抗礼阖中门者累日守仁一日直入馆中坐永卧榻上

永惊异之聆守仁言议忠慨且稍持其阴事壹靡然顾尚持气岸曰公何为国苦辛如是盍早投我

怀中守仁曰岂有投人王节使耶公投我怀中则可共成国事耳永曰我故非负国者公不见我安

化事乎守仁曰公不负国何为令主上南征永曰南征何害守仁曰宁藩图衅江左久虚顷继以军

兴郊郭数千里间亡不折骸而炊易子而食余孽窜伏江湖尚觊时候王师果南非直此辈乘间即

百姓不支且揭竿起矣永大悟则曰公所槛与俱来者不可不归我守仁曰我安用此则以俘归永

永至南京见上具言守仁忠且功时彬等方日夜毁守仁于上会上与彬奕戏永从旁间语曰是得

王守仁不然上安得此乐上遣较之江西永佯惊较焉往上曰逮守仁永曰何故上曰闻守仁与宸

濠有私岂非同谋邪永曰逮谋反者固当第守仁不反耳抑守仁为人强而辨彼当论劾刘瑾时横

遭酷讯无所改辞令逮至当置对左右日侍上有能折其口者否则请巳彬等复言上上试召之召

不来守仁真反矣永急出健足先告守仁召者至守仁不退食与偕行至南京彬等沮守仁不使见

上然上疑则解

　　○周缙

　　周缙晋州人世宗朝以尚宝监出镇山西专以仁惠感人先是镇守供亿繁盛缙一切裁省之

所居左图右史厅事前隙地多植菓蔬有行事必与抚安议合乃行尝语人曰天下本无事夫人援

之耳镇者静也守者保也静以保民吾职尔矣既朝命罢镇缙还山西人遮道为之阻留久之使提

督东厂缙在镇故仁惠感人至提厂则立法严峻时世族巨豪纵家奴非价贸易商人苦之缙上罪

状穷竟诸奸世宗嘉焉许内府乘马岁给禄米若干一时以为荣

　　郎曰祖宗朝宦侍皆出俘孥罪囚至景泰中乃有自宫求进者蹔置之罪竟得收用自是畿甸

之民以至山东西齐鲁关陕之间其希图避徭役以幸富贵者家有数子辄一阉之名曰净身男子

上书求用至以千数其无所附托流为弃人乞子者亦相属矣正德中于经得志经父来见下帘笞

之曰尔忍阉儿后乃上堂称父子抱持而泣也

